
АҢДАТПАСЫ 
 

Диссертациялық зерттеудің өзектілігі.  

Қазіргі кезде Қазақстан Республикасында білім алу қажеттіліктері ерекше 

балалар категориясына қатысты, өзге оқушылармен тең дәрежеде бірге оқыту 

мен білімнің қолжетімділігін қарастыратын инклюзивті білім беру ісі қарқынды 

дамуда. Инклюзивті білім беру қазір мемлекеттің инклюзивті саясатының 

құрамдас бөлігі ретінде қарастырылады. «Инклюзивтік саясат – бұл ата-аналар 

мен балаларға мектеп түрін таңдау мүмкіндігін беретін құқықтық саясат». 

Қазақстан Республикасының 2025 жылға дейінгі Стратегиялық дамуының 

басты міндеттерінің бірі – еліміздегі инклюзивті білім беруді кемелдендіру 

болып табылады, соған орай білім алу қажеттіліктері ерекше балаларды жалпы 

білім беру үдерісіне қосу мен оқытудың қолжетімді ортасымен қамтамасыз 

етудің механизмдері анықталды. Сәйкесінше, инклюзивті білім беруді енгізу 

мен дамытудың маңызды бағыттарының бірі – кадрлық қамтамасыз ету, себебі 

инклюзивті тәжірибе контекстіндегі оқу-тәрбие үдерісін жүзеге асыратын 

негізгі субъект – педагог. Білім беру саласындағы заманауи трендтер мен 

тенденцияларды есепке ала отырып, оқытудың жаңа түрлерінің пайда болуы, 

оның ішінде инклюзивті білім беру түріне байланысты құзіреттілік шеңбері 

анағұрлым кең, өзгермелі білім саласының жағдайларына сәйкес 

трансформациялануға дайын, жаңа форматтағы педагогтар даярлау мәселесінің 

өзектілігі барған сайын арта түсуде.  

Қазақстан Республикасында инклюзивті білім беруді дамытудың 

тұжырымдамалық тәсілдемелерінде (2015) инклюзивті білім берудің басты 

стратегиялық бағыттарының бірі ретінде білім алу қажеттіліктері ерекше 

балалардың сапалы білімге қолжетімділігін қамтамасыз етудің тетігі - кадрлық 

әлеуетті қалыптастыру ісі көрсетілген. 

Инклюзивті білім беру үдерісін қажетті кадрлармен қамтамасыз ету ісі, 

бірінші кезекте, «педагогтарды білім мекемелеріндегі инклюзивті оқыту 

жағдайларының ерекшеліктеріне даярлауды, яғни жоғары, техникалық және 

кәсіптік білім берудегі педагогикалық мамандықтар бағдарламаларының 

инклюзивті, арнайы білім беру мәселелерін қарастыратын пәндерді енгізуін, 

сондай-ақ, инклюзивті тәжірибені жүзеге асыратын білім мекемелерін есепке 

ала отырып, педагогикалық кадрлардың біліктілігін жоғарылату мен қайта 

даярлау бағдарламаларын жетілдіруді; одан басқа, жоғары оқу орындарында 

білім беруде мүгедек студенттерге психологиялық-педагогикалық қолдау 

көрсететін құрылымдық бөлімшелер ашуды қамтиды».  

Қазіргі кезде инклюзивті тәжірибені жүзеге асыратын педагогтарды жоғары 

білім беру және қосымша білім беру салаларында даярлау мәселесі бойынша 

теориялық-әдіснамалық база қалыптасқан (С. Forlin,C. Kosnik, C. Beck,           



A.L. Goodwin, J. Stephenson, C. Kelly, E. Dakich, H. Gudjonsdottir, M. Cassiattolo,    

A. Davies, M.C. Dalmau, H. Ferreira, R. Graça, Gay мен Kirkland, Winch-Dummett, 

C. Forlin, Cruickshank, R.M. Chevalier, K. Stoddard, L.Dukes, B. Braun,                

M. Koorland,    M. Hewitt,    D. Barrett,  K.Green,   D.Rodrigues,   C.M. Cardona,  

Е.Г.   Самарцева,   В.В.     Хитрюк, Ю.В.      Шумиловская, Г.Ф.   Биктагирова,  

И.Н.    Хафизуллина,      О.С.Кузьмина,      И.В.Возняк,   С.И.    Сабельникова,  

Э.А. Гафари, Т.Г. Зубарева, А.Н. Гамаюнова, Д.В. Воробьева, М.Ю. Данилкина, 

В.Н. Поникарова, О.А.Денисова, О.Л. Леханова, Н.Ю. Корнеева, 

С.А.Черкасова, Е.Н. Кутепова, А.Г. Хентонен және т.б). 

Қазақстанда да инклюзивті білім беруді ендіру мен дамыту мәселесін 

зерттеуге арналған жұмыстар саны артып келеді, бірақ инклюзивті білім беру 

жүйесіне педагогикалық кадрларды даярлау туралы ғылыми еңбектер әзірге 

жеткіліксіз. Қазақстан Республикасындағы инклюзивті білім берудің теориялық 

базасын қазақстандық арнайы білім беру саласының негізін қалаушы ғалымдар 

Р.А. Сулейменова, З.А. Мовкебаева, Г.Д. Хакимжанова, А.М. Ерсарина,       

А.А. Байтурсынова, И.Г. Елисеева, И.А. Оралканова, Г.З. Закаева,                     

Г.А. Абаева, А.Т. Искакова, С.С. Жакипбекова және т.б. еңбектері құрайды. 

Өкінішке орай, инклюзивті білім берудің жеке аспектілерін қарастыратын 

еңбектер шамалы, мысалы, қазіргі уақытта инклюзивті білім беру 

жағдайындағы тьюторлық қолдау қызметі, үйден оқыту және психологиялық-

педагогикалық қолдау көрсету қызметі т.б. сұрақтарды ашып қарастыратын 

әдебиет көздері аз. Қазақстан Республикасындағы инклюзивті білім берудің 

ағымдағы жағдайы қарастырылып отырған мәселенің ғылым мен тәжірибеде 

қатар зерттелуін қажет етеді.  

Осылайша, жоғарыда келтірілгендер білім алу қажеттіліктері ерекше 

оқушылардың талаптары мен білім сапасының жақсартылуы,  қоғамның 

жоғары білікті педагогтарға деген сұранысы мен олардың инклюзивті білім 

беру жағдайында қызмет жасауға жеткіліксіз даярлығы арасындағы 

қайшылықтарды көрсетеді.  

Аталған қайшылықтарды шешудің қажеттілігі педагогикалық 

мамандықтардың студенттерін инклюзивті білім беру жағдайындағы кәсіби 

қызметке даярлаудың нәтижелі жолдарын іздестіру зерттеу жұмысының 

мәселесін анықтайды. 

Бұл мәселенің педагогикалық теориядағы жеткіліксіз зерттелуі, сондай-ақ, 

тәжірибедегі талаптар зерттеу тақырыбын анықтады: «Педагогикалық 

мамандықтар студенттерін инклюзивті білім беру жағдайындағы кәсіби 

қызметке даярлаудың психологиялық-педагогикалық негіздері». 

Айтылғандар негізінде зерттеудің нысаны, пәні, мақсаты, міндеттері және 

болжамы айқындалды.  

Зерттеу нысаны: жоғары оқу орнындағы студенттерді кәсіптік 

педагогикалық даярлау үдерісі.  

Зерттеу пәні: педагогикалық мамандықтар студенттерін инклюзивті білім 

беру жағдайындағы кәсіптік қызметке даярлау.  



Зерттеу мақсаты: педагогикалық мамандықтар студенттерін инклюзивті 

білім беру жағдайларындағы кәсіптік қызметке даярлауды ғылыми-теориялық 

негіздеу және педагогикалық жүйе әзірлеу. 

Зерттеудің болжамы: егер педагогикалық мамандықтар студенттерін 

даярлау үдерісінде арнайы құрылған педагогикалық жүйені ендірсе, онда бұл 

тұтастай алғанда студенттердің инклюзивті білім беру жағдайына 

даярлықтарына оң ықпал етеді, себебі студенттерде: 

 жаңашылдықтар мен инклюзивті білім беру жағдайындағы кәсіптік 

қызметке деген оң көзқарастар;  

 инклюзивті білім беру жағдайындағы педагогикалық үдеріс туралы 

теориялық білімдер базасы;  

 инклюзивті білім беру тәжірибесінде ғылыми-теориялық, психологиялық-

педагогикалық және дидактикалық-әдістемелік білімдерді қолдану дағдылары; 

 кері байланыс қабілеті және кәсіптік мақсатқа жетуге деген ұмтылыс 

қалыптасады. 

Зерттеудің міндеттері:  

 инклюзивті саясат және педагогикалық мамандықтардың студенттерін 

инклюзивті білім беру жағдайларындағы кәсіптік қызметке даярлаудың әлемдік 

тәжірибесін талдау; 

 Қазақстан Республикасындағы инклюзивті білім беру жүйесіне 

педагогтарды кәсіптік даярлаудағы тенденциялар мен заманауи талаптарды  

негіздеу; 

 педагогикалық мамандықтар студенттерін инклюзивті білім беру 

жағдайларындағы кәсіптік қызметке даярлаудың мәнісі мен мазмұнын анықтау; 

 педагогикалық мамандықтардың студенттерін инклюзивті білім беру 

жағдайларындағы кәсіптік қызметке даярлаудың педагогикалық жүйесін құру 

және тиімділігін тексеру. 

Зерттеудің жетекші идеясы педагогикалық мамандықтардың студенттерін 

инклюзивті білім беру жағдайларындағы кәсіптік қызметке даярлау ісін арнайы 

құрылған педагогикалық жүйе негізінде жүзеге асырса,болашақ мамандардың 

кәсіптік және жеке тұлғалық әлеуетін дамыту мен кемелдендіруге, инклюзивті 

білім беру жағдайларына толеранттылықты қалыптастыруға,заманауи 

қоғамның әлеуметтік-мәдени даму деңгейіне және білім беру қызметіне 

қойылатын талаптарға қол жеткізуге болады.  

Зерттеудің теориялық-әдіснамалық негіздері: 
– инклюзивті білім беру феномені (С.В. Алехина, Д.Д. Елина,                       

Т.М. Пахолкина, Е.А. Задумкина, Т.Л. Чепель, Р.А. Сулейменова,                   

А.А. Байтурсынова);  

– даярлық (Р. Уразбаева, В.С. Ильин, Л.В. Нефедова, Г.М. Коджаспирова, 

А.Ю. Коджаспиров, В.П. Беспалько); 

–   қызметке    психологиялық   даярлық   (К.К.   Платонов,   М.А.    Котик,  

В.А. Сосновский, Р.Д. Санжаева, Л.И. Захарова және т.б.);  

– кәсіптік даярлық (Е.П. Белозерцев, А.Л. Денисова, Г.М. Коджаспирова, 

А.Ю. Коджаспиров, В.В. Давыдова, А.В. Запорожец, Б.Ф. Ломова,                 



М.И. Дьяченко, Л.А. Кандыбович, В.А. Сластенин, К.К. Платонов,                

А.К. Маркова, Н.Д. Хмель және т.б.);  

– кәсіптік құзіреттілік (Л.В. Занина, Н.П. Меньшикова, А.К. Маркова,     

А.С. Сиротюк); 

– инклюзивтік дайындық (В.В. Хитрюк); 

– инклюзивтік құзіреттілік (И.Н. Хафизуллина, Н.Ю. Корнеевa); 

– педагогтардың инклюзивті білім беруге көзқарасы мәселесі (E. Avramidis, 

B. Norwich, А. Yada, Н. Savolainen, A. de Boer, A.J. Moeller, S. Ishi-Jordan,          

A. Minnaert, B. Sucuoğlu, H. Bakkaloğlu, F. İşcen Karasu, Ş. Demir, S. Akalın,      

M. Taweechaisupapong, K. Nethanomsak, Engstrand, Luang-ungkool, Sukbunpant, 

Arthur-Kelly, Dempsey,J. Kim, О.Р. Анжиганова,Ю.А. Королева, Ю.С. Пяшкур, 

О.В. Истомина, И. В. Хахалова, Е.А. Сантуева, С.И. Поздеева, З.А. Мовкебаева, 

И.А. Оралканова); 

– инклюзивті білім беру жүйесіне педагогтар даярлау мәселесі (C. Acedо,      

J. Stephenson, C. Kosnik, C. Beck, A. Lin Goodwin, L. Florian, H. Linklater,           

К. Young, М. Rouse, J. Tondeur, U. Sharma, C. Forlin, J. Deppelera, Y. Guang-xue, 

N. Kawaib, S. Higuchic, M. Ahmed, D. Armstrong, I. Spandagou, M. Keen,              

E. Barrett, J. Lancaster, D. Mitchell, A. Bain, D.D. Smith, N.C. Tyler,                   

Е.Н. Кутепова, Ж.Н. Черненкова, Г.О. Банч, Т.Л. Чепель, M. Vajová, J. Žolnová, 

С.И. Сабельникова, А.С. Сиротюк, Л.М. Кобрина, М.Ю. Данилкина,              

О.А. Денисова, О.Л. Леханова,А.Г. Хентонен, О.С. Кузьмина, Е.Г. Самарцева, 

И.В. Возняк, С.А. Черкасова Н.Ю., Корнеева, и др.); 

– инклюзивті білім беру жағдайындағы тьюторлық қызмет (R. Bond,            

E. Castagnera, Т.М. Ковалева, Е.И. Кобыща, С.Ю. Попова, А.А. Теров,          

М.Ю. Чередилина, И.В. Абрамова, Е.А. Суханов, А.Г. Чернявская,                 

Ю.Т. Матасов, А.А. Богданова); 

– жоғары оқу орындарында педагогтарды инклюзивті білім беру жүйесіне 

кәсіптік даярлаудың мазмұны (H. Gudjonsdottir, M. Cacciattolo, E. Dakich,         

A. Davies, C. Kelly, M. Dalmau, D. Smith, А. Naukkarinen, M. Jozef, I.Keitaro, 

Ю.В. Шумиловская, И.А. Оралканова, С.С. Жакипбекова).  

Зерттеу әдістері: зерттеу мәселесі бойынша психологиялық-педагогикалық 

әдебиетті теориялық талдау, нормативтік құжаттарды талдау; педагогикалық 

эксперимент, әңгіме-сұхбат, тәжірибе-эксперимент жұмысының нәтижелерін 

талдау мен қорытындылау және математикалық статистика әдістері 

пайдаланылды. 

Зерттеу базасы: диссертациялық зерттеу академик Е.А.Бөкетов атындағы 

ҚарМУ орындалды, сондай-ақ, инклюзивті білім беру жағдайлары жасалған және 

жасалмаған жалпы білім беретін орта мектептер қатыстырылды.  

Зерттеу кезеңдері: зерттеу жұмысы 2016 ж. мен 2019 ж. аралығында 

жүргізілді (2012ж. зерттеудің негізі қалыптастырылды).  

Бірінші кезең (2016-2017 жж.) – инклюзивті және арнайы білім беру 

саласы үшін кадрлар даярлау мәселесі бойынша нормативтік және ғылыми 

психологиялық-педагогикалық әдебиеттерқарастырылды, педагогтарды білім 

алу қажеттіліктері ерекше балалармен кәсіптік қызметке даярлаудың шетелдік 

және отандықтәжірибесі талданып, қорытындыланды. Зерттеудің ғылыми 



аппараты айқындалды және педагогикалық мамандық студенттерін инклюзивті 

білім беру жағдайларындағы кәсіптік қызметке даярлау бойынша тәжірибелік-

эксперименталдық жұмыстың мазмұны анықталды.  

Екінші кезең (2017-2018 жж.) – студенттер және жалпы білім беретін 

мектептер мен арнайы мекемелердегі педагогтар арасында олардың инклюзивті 

білім беруді ендіруге деген көзқарастары мен даярлық деңгейлерін анықтау 

және кездесуі мүмкін кедергілерді анықтау мақсатында сауалнама жүргізілді. 

Педагогикалық мамандықтардың студенттерін инклюзивті білім беру 

жағдайларындағы кәсіптік қызметке даярлаудың педагогикалық жүйесі 

құрылды.  

Ҥшінші кезең (2018-2019 жж.) – педагогикалық мамандықтардың 

студенттерін инклюзивті білім беру жағдайларындағы кәсіптік қызметке 

даярлауда пайдалану мақсатында құрылған педагогикалық жүйені ендіру мен 

байқаудан өткізу бойынша тәжірибелік-эксперименталдық жұмыс аяқталды, 

эксперимент жұмысы барысында алынған мәліметтерге статитикалық өңдеу 

жасалды.  

Зерттеудің ғылыми жаңашылдығы мен теориялық мәні: 

 инклюзивті саясат пен инклюзивті білім беру жүйесіне педагогтар 

даярлаудың әлемдік тәжірибесі талданып, Қазақстан Республикасындағы 

инклюзивті білім беруді ендірудің тәсілдемелері, қағидалары мен шарттары 

және дамуы анықталды;  

 Қазақстан Республикасындағы инклюзивті білім беру жүйесіне 

педагогтарды кәсіптік даярлаудағы тенденциялар мен заманауи талаптары 

негізделді; 

 педагогикалық мамандықтардың студенттерін инклюзивті білім беру 

жағдайларындағы кәсіптік қызметке даярлаудың мәнісі мен мазмұны және 

«инклюзивті білім беру жағдайларындағы кәсіптік қызметке психологиялық-

педагогикалық дайындық» ұғымы айқындалды; 

 педагогикалық мамандықтардың студенттерін инклюзивті білім беру 

жағдайларындағы кәсіптік қызметке даярлаудың педагогикалық жүйесі 

құрылды. 

Зерттеудің тәжірибелік маңыздылығызерттеу нәтижелерін инклюзивті 

білім жағдайлары үшін педагогикалық кадрлар даярлау үдерісінде пайдалану 

мүмкіндігінде және оқу үдерісіне арналған оқу-әдістемелік кешеннің әзірленуі 

мен ендірілуінде. Оқу-әдістемелік кешен келесі материалдардан тұрады: 

– «Инклюзивті білім беру жағдайында білім алу қажеттіліктері ерекше 

балаларды тьюторлық қолдау» арнайы курсы; 

– «Инклюзивті білім беру негіздері», «Білім алу қажеттілігі ерекше 

балалардың психологиялық-педагогикалық диагностикасы»; «Ерекше білім 

беруді қажет ететін балалармен жүргізілетін түзету-дамыту жұмыстары» оқу 

құралдары;  

– «Техникалық және кәсіптік білім беру жүйесінде білім алу қажеттіліктері 

ерекше оқушыларды психологиялық-педагогикалық қолдау бағдарламасы» 

электрондық оқу-әдістемелік құралы; 



– «Инклюзивті білім беру үдерісін әдістемелік қолдау», «Инклюзивті 

мектептерде білім алу қажеттіліктері ерекше балаларды психологиялық-

педагогикалық қолдау технологиялары» оқу-әдістемелік құралдары;  

– «Инклюзивті білім беру үдерісін әдістемелік қолдау», «Инклюзивті 

мектептерде білім алу қажеттіліктері ерекше балаларды психологиялық-

педагогикалық қолдауды ұйымдастыру» педагогтардың  біліктілігін арттыру 

курстары. 

Қорғауға ұсынылатын негізгі тұжырымдар:  

1) инклюзивтік білім берудің әлемдік тәжірибесіне негізделген және білім 

алу қажеттіліктері ерекше балалардың жоғары сапалы білім алу құқығымен 

заңды түрде кепілдендірілген инклюзивті білім беруді енгізу мен дамытудың 

тәсілдемелері, қағидалары, шарттары мен тетіктері; 

2) Қазақстан Республикасындағы инклюзивті білім беру жүйесіне 

педагогтар даярлаудағы заманауи талаптар мен тенденциялар, оның ішінде: 

жан-жақты дамыған, бәсекеге қабілетті тұлғаны қалыптастыруға бағытталған 

білім беру технологияларының өзгеруі; БАҚЕ балаларды жалпы білім беру 

үдерісіне қосуды көздейтін инклюзия тәрізді вариативті оқыту түрлерінің пайда 

болуы; қоғамның сұраныстарына сәйкес сапалы білім беру қызметтерін көрсете 

алатын педагогтардың біліктілігіне қойылатын талаптардың күшеюі. Қоғамның 

және мемлекеттің жаңа форматтағы педагогтың біліктілігіне қоятын талаптары 

оның арнайы педагогика мен арнайы психология салаларынан білімдері мен 

дағдыларының болуын; инклюзивті білім беру философиясын қабылдауын; 

толеранттылықты; инновацияларға дайындығын; кәсіптік икемділік пен 

балалардың даму ерекшеліктеріне қарамай көмектесуге пейілділік танытуын 

есепке алады; 

3) «инклюзивті білім беру жағдайындағы кәсіптік қызметке психологиялық 

және педагогикалық дайындық» ұғымының мәні студенттерде білім берудің 

жаңа түрі – инклюзивті білім беруге оң көзқарас қалыптастыру және ғылыми-

теориялық, психологиялық-педагогикалық, сондай-ақ, дидактикалық-

әдістемелік білім, білік, дағдыларды инклюзивтік білім беру тәжірибесінде 

қолдана білу болып табылады; 

4) педагогикалық мамандықтардың студенттерін инклюзивті білім беру 

жағдайларындағы кәсіптік қызметке даярлаудағы мақсат пен міндеттерден, 

қағидалар мен шарттардан, мазмұн, әдістер мен формалардан, құралдар мен 

күтілетін нәтижеден тұратын педагогикалық жүйе; 

5) педагогикалық мамандықтардың студенттерін инклюзивті білім беру 

жағдайларындағы кәсіптік қызметке даярлаудың педагогикалық жүйесінің 

тиімділігін растайтын эксперименталды тексерудің нәтижелері. 

Зерттеу нәтижелерінің апробациясы мен ендірілуі: 

- 5. «Мәңгілік ел» ғылыми негіздері. 5.2. XXI ғасырдағы білім беру 

мәселесінің  фундаменталдық және қолданбалы зерттеулері бағытындағы грант 

қаржысы шеңберінде АР05134666 «Педагогикалық кадрларды инклюзивті білім 

беру жағдайындағы кәсіптік қызметке даярлау» тақырыбын орындау; 



- халықаралық ғылыми-тәжірибелік конференцияларға қатысу (Павлодар, 

2017 ж. (2); Луганск, 2017 ж.; Москва, 2017 ж.; Астана, 2017 ж.; Қарағанды – 

Москва, 2018 ж.; С-Петербург, 2018 ж.; Sapporo, Japan, 2019 ж.). 

- дөңгелек үстелдер жұмысына қатысу (Қарағанды, 2017 ж. (2); 2018 ж.); 

- жақын және алыс шетелдік журналдарда жариялану (Prague, Czech 

Republic, 2017 ж.; Trnava, Slovakia, 2018 ж.). 

- ҚР БҒМ БҒСБК ұсынған журналдарда жариялану (С.Торайгыров ат. 

ПМУ хабаршысы, 2017 ж.; ҚарМУ хабаршысы, 2017 ж.; 2018 г.;Қазақ білім 

академиясының хабарлары, 2017 ж.); 

- РИНЦ ғылыми дәйексөз жүйесіне енетін журналдарда жариялану 

(Қолданбалы және фундаменталды зерттеулердің халықаралық журналы, 2016 

ж. (№1, 3-4); Ғылыми шолу, 2017 ж.); 

- Scopus базасында индекстелген журналда жариялану (Новосибирск 

мемлекеттік педагогикалық университетінің хабаршысы, 2017 ж.SJR 2017 - 

0.113) барысында жүзеге асты. 

Диссертацияның құрылымы. Диссертация кіріспеден, екі тараудан, 

қорытындыдан, пайдаланылған әдебиет көздерінен және қосымшалардан 

тұрады.  
 

 

 

 


